ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	06.02.2023թ.

	
	01/8-3/1369-2023

	1․ ՀՀ 2023 թվականի պետական բյուջեով ՀՀ արդարադատության նախարարության կողմից իրականացվող 1057 ծրագրի 11010 միջացառման գծով նախատեսված է 199.1 մլն դրամ՝ դրամաշնորհի տեսքով «Օրենսդրության զարգացման և իրավական հետազոտությունների կենտրոն» հիմնադրամին տրամադրելու նպատակով (հիմնադրամի պահպանման ծախս)՝ բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով: Նախագծով նախատեսվում է ամբողջությամբ նվազեցնել «Այլ ընթացիկ դրամաշնորհներ» հոդվածով նախատեսված 199.1 մլն դրամը և ուղղել՝ 192.1 մլն դրամ «Աշխատողների աշխատավարձեր և հավելավճարներ» հոդվածին և 7.0 մլն դրամ՝ «Ներկայացուցչական ծախսեր» հոդվածին:
ՀՀ կառավարության 2022 թվականի դեկտեմբերի 29-ի N 2111-Ն որոշմամբ սահմանված կարգավորումների՝ 1-ին կետի 2-րդ ենթակետով սահմանվում է, որ դրամաշնորհը տնտեսության որևէ ճյուղի (ոլորտի) կամ գործունեության որևէ տեսակի խթանման (խրախուսման) նպատակով Հայաստանի Հանրապետության պետական բյուջեից կազմակերպությանն իր կանոնադրական խնդիրների կամ դրանց մի մասի իրականացման նպատակով անհատույց և անվերադարձ տրամադրվող դրամական հատկացումն է: Ընդ որում, 2023 թվականի ընթացքում իրավաբանական անձանց դրամաշնորհների տրամադրումն իրականացվում է Հայաստանի Հանրապետության օրենսդրությամբ սահմանված կարգով կազմակերպված մրցույթի արդյունքում՝ բացառությամբ սույն որոշման N 5 հավելվածի NN 7 և 7.1 աղյուսակներում նշված իրավաբանական անձանց հատկացվող դրամաշնորհների: 
ՀՀ 2023 թվականի պետական բյուջեով, հաշվի առնելով ծախսային ծրագրի տնտեսագիտական բովանդակությունը և նպատակը, 1057 ծրագրի 11010 միջոցառման գծով հատկացվող միջոցները դիտարկվել են որպես ՀՀ պետական բյուջեից «Օրենսդրության զարգացման և իրավական հետազոտությունների կենտրոն» հիմնադրամին տրամադրվող դրամաշնորհ և ներառվել է ՀՀ կառավարության 2022 թվականի դեկտեմբերի 29-ի թիվ 2111-Ն որոշման N 5 հավելվածի N 7 աղյուսակում: Ելնելով վերոգրյալից, նպատակահարմար ենք գտնում 2023 թվականի պետական բյուջեով «Օրենսդրության զարգացման և իրավական հետազոտությունների կենտրոն» հիմնադրամին հատկացված ծախսերն իրականացնել բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով: Ինչ վերաբերում է նշված ծախսը, որպես դրամաշնորհ հատկացնելու դեպքում ավելացած արժեքի հարկի գումար նախատեսելու անհրաժեշտությանը, առաջարկում ենք նշված գումարն ապահովել դատական և իրավական ոլորտի բարեփոխումների իրականացման նպատակով ՀՀ արդարադատության նախարարությանը հատկացվող ընդհանուր միջոցների հաշվին:
2․ Նախագծով նախատեսվում է նաև 2023 թվականին Հանրային կառավարման բարեփոխումների թիմի վարձատրությունն ապահովելու նպատակով Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի 2023 թվականի հունվարի 1-ի դրությամբ չօգտագործված մնացորդի միջոցների հաշվին ՀՀ արդարադատության նախարարության կողմից իրականացվող 1057. «Արդարադատության ոլորտում քաղաքականության  մշակում, ծրագրերի համակարգում, խորհրդատվության և մոնիտորինգի իրականացում» ծրագրի 11010. «Աջակցություն օրենսդրության զարգացման և իրավական հետազոտությունների կենտրոնի գործունեությանը» միջոցառմանը լրացուցիչ հատկացնել 119.8 մլն դրամ՝ բյուջետային ծախսերի տնտեսագիտական դասակարգման «Աշխատողների աշխատավարձեր և հավելավճարներ» հոդվածով («Օրենսդրության զարգացման և իրավական հետազոտությունների կենտրոն» հիմնադրամի միջոցով ծախսերը կատարելու նպատակով): 
Վերը նշված հատկացումներին դեմ չենք, եթե վերջինս համապատասխանում է Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի պահանջներին և կա Եվրամիության համաձայնությունը դրա վերաբերյալ, հակառակ դեպքում անհրաժեշտ է դիտարկել այլ աղբյուրներից ֆինանսավորման հնարավորության հարցը։







3․ ՀՀ կառավարության որոշման Նախագծով նախատեսվող ոչ ֆինանսական ցուցանիշները ներկայացնող NN 7 և 8 հավելվածներում 1057 ծրագրի 11010 միջոցառման «Արդյունքի չափորոշիչներ» տողից հետո անհրաժեշտ է լրացնել համապատասխան արդյունքային ցուցանիշներ և հիմնավորմանը կից ներկայացնել ծախսերի բացվածքը:
	Ընդունվել է ։
 Ներկայացվող նախագծով ընդունվել է Ֆինանսների նախարարության առաջարկը՝ «Օրենսդրության զարգացման և իրավական հետազոտությունների կենտրոն» հիմնադրամին հատկացված ծախսերն իրականացնել բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով, պայմանով, որ գումարներ չլինելու դեպքում դրանք լրացուցիչ կհատկացվեն՝ միջոցառման գծով ավելացած արժեքի հարկի վճարումներ իրականացնելու նպատակով։






















Ընդունվել է ։
 ԵՄ բյուջետային աջակցության համաձայնագրում որևէ արգելք չկա տրամադրված միջոցները հանրային կառավարման բարեփոխումների գործընթացների համակարգման ուղղությամբ օգտագործելու առումով: Ավելին, բարձր մակարդակի տարբեր երկխոսությունների ժամանակ ԵՄ դեսպանի կողմից մշտապես կարևորվել է հանրային կառավարման բարեփոխումների իրականացումը: Միաժամանակ, Հանրային կառավարման բարեփոխումների իրականացումը բխում է նաև ՀՀ-ԵՄ «Համապարփակ և ընդլայնված գործընկերության համաձայնագրից», որի Հոդված 4-ն ամրագրում է կողմերի հանձնառությունը համագործակցել «ժողովրդավարական հաստատությունների կայունության ու արդյունավետության և իրավունքի գերակայության զարգացում, համախմբվածություն ու ամրապնդում» ուղղությամբ: Տեղեկացնենք նաև, որ Հանրային կառավարման բարեփոխումների ռազմավարությունը մշակվել է ի արձագանք ԵՄ և ՏՀԶԿ ՍԻԳՄԱ նախաձեռնության կողմից իրականացված ելակետային գնահատման զեկույցի: 



Ընդունվել է ։







	2. Ֆինանսատնտեսական նախարարական կոմիտեի նիստ
	01․03.2023թ.

	1․  Հանրային կառավարման բարեփոխումների թիմի գործունեության ապահովման նպատակով գումար նախատեսել ոչ թե ամբողջ տարվա, այլ հունվար – ապրիլ  ժամանակահատվածի համար։
	Ընդունվել է ։

